План-сцэнарый

бацькоўскага сходу:

“Давайце пазнаёмімся”

Задачы: 

пазнаёміць бацькоў з класным кіраўніком і адзін з адным; 

дапамагчы сем’ям падрыхтавацца да навучання дзіцяці ў падрыхтоўчым класе; 

выбраць бацькоўскі камітэт класа. 

Падрыхтоўчы этап:

1.Выраб запрашэнняў для бацькоў у выглядзе разгорнутай дзіцячай далоні з надпісам: “Паважаныя бацькі! Ваша дзіця стала вучням. Зараз яму асабліва патрэбна ваша падтрымка, увага, любоў. Заклікаем вас да супрацоўніцтва са школай па пытаннях навучання і выхавання дзіцяці. Запрашаем вас наведаць бацькоўскі сход “Давайце пазнаёмімся”, які адбудзецц…  . З павагай да вас класны кіраўнік”

2.Падрыхтоўка закона зносін на бацькоўскіх сходах, запіс яго на дошцы: “Праблемы і няўдачы дзяцей абмяркоўваць толькі ў працэсе індывідуальных гутарак з класным кіраўніком”. 

3.Анкетаванне дзяцей “Думаю – мару – жадаю” па наступных пытаннях: 

―Ці ёсць у цябе жаданне, каб твае бацькі, бабулі, дзядулі прыходзілі да нас у клас і разам з тваімі новымі сябрамі гулялі, расказвалі казкі, майстравалі, глядзелі дыяфільмы, гутарылі? 

―Як ты лічыш, ці змогуць дарослыя члены тваёй сям’і прыйсці да нас у госці, нягледзячы на занятасць? 

―Якая справа, на твой погляд, можа прывабіць тваіх бацькоў да школы? 

     4.Падрыхтоўка выставы падручнікаў, пропісаў і сшыткаў, па якіх малодшыя школьнікі будуць вучыцца ў 2-м классе. 

Асноўны этап:

(Настаўнік сустракае бацькоў, рассаджвае іх за парты, якія стаяць па кругу.) 

1. Уступнае слова кл. кіраўніка:

―Сёння ў нашым класе сабраліся людзі, якія маюць розную адукацыю, розныя характары, розны погляд на жыццё. Але ёсць тое, што аб’ядноўвае нас у адно цэлае, - гэта вашы хлопчыкі і дзяўчынкі, якія вучацца ў адным класе. І пакуль нашы дзеці будуць падарожнічаць па “Краіне ведаў”, мы будзем разам перажываць радасць і смутак, удачы і няўдачы. Хочацца, каб гэта падарожжа было цікавым, радасным і значным у жыцці кожнага маленькага чалавека, кожнай сям’і. У час нашай першай сустрэчы мы паспраюуем бліжэй пазнаёміцца адзін з адным, каб у далейшым нам лягчэй было авалодваць формуламі бацькоўскай педагогікі”.  

2. Знаёмства настаўніка з бацькамі і бацькоў адзін з адным.
3. Самапрэзентацыя настаўніка.
(Настаўнік называе прозвішча, імя, імя па бацьку; расказвае аб сабе, аб выбары прафесіі педагога, аб сваёй пед.дзейнасці).
4.Самапрэзентацыя сем’яў.
(Прозвішча, імя, імя па бацьку, дзень нараджэння сям’і; традыцыі і звычаі сям’і.)

1. Удзельнікі сходу вырабляюць візіткі сваіх сем’яў і выстаўляюць іх на сталах. 
2.  Правядзенне гульні ”Шукаем сяброў”. Сем’і аб’ядноўваюцца, утвараючы дыяды “сям’я - сям’я”.
3.  Ва ўтвораных мікракалектывах на працягу 10-15 хвілін праводзіцца ўзаемнае інтэрв’юіраванне па наступных пытаннях: 
                    -захапленні сям’і; 

                    -дэвіз сям’і.

5.Правядзенне гульні “Па сакрэту ўсяму свету…”

(Агучванне інтэрв’ю партнёрамі па мікракалектыву).
1.  Праверка ўважлівых адносін адзін да аднаго.
(Настаўнік прапаноўвае пытанні, якія фіксаваў па ходу агучвання інтэрв’ю.)

3.Настаўнік вачыма бацькоў і бацькі вачыма настаўніка.


1.Уключэнне бацькоў у гульню “Ланцужок пажаданняў”.

(Педагог прапаноўвае бацькам па чарзе назваць прафесійныя якасці і якасці характару, якімі, на іх думку, павінен валодаць першы настаўнік дзіцяці (абавязкова папрасіць бацькоў адказаць, што яны чакаюць ад настаўніка).


2.Абяцанне настаўніка.

(Педагог абяцае бацькам адпавядаць ідэальнаму вобразу, які яны стварылі разам, але пры гэтым прад’яўляе да бацькоў сустрэчныя патрабаванні і гаворыць пра тое, якімі ён хоча бачыць бацькоў вучняў.)
5.Асвятленне арганізацыйных праблем.

Адказы настаўніка на пытанні бацькоў.

(Настаўнік звяртае ўвагу дарослых на арганізацыю рэжыма дня, паведамляе расклад урокаў, гаворыць аб звычаях і традыцыях пачатковай школы, аб патрабаваннях, якія прад’яўляюцца да вучняў).

6.Выбары ў бацькоўскі камітэт класа.

Класны кіраўнік просіць бацькоў абдумаць і адказаць, якую дапамогу кожны з іх можа аказаць класу, каб жыццё сына ці дачкі ў школе стала цікавым і змястоўным. Гаворыць аб удзячнасці дзяцей і педагогаў бацькам, якія завітаюць у школу, каб навучыць чаму-небудзь дзяцей ці проста цікава правесці з імі вольны час. Педагог указвае на неабходнасць стварэння бацькоўскага камітэта класа, акрэслівае яго функцыянальныя абавязкі. Класны кіраўнік звяртае ўвагу дарослых на тое, што кожны з іх паспрабуе сябе ў ролі члена бацькоўскага камітэта класа, таму што кожны год будуцьо праводзіцца перавыбары. 

7.Агляд бацькамі адказаў дзяцей на пытанні анкеты “Думаю – мару – жадаю”.

Заключны этап:
1.Настаўнік звяртае ўвагу бацькоў на дошку і просіць прачытаць закон зносін на бацькоўскіх сходах:

“Праблемы і няўдачы дзяцей абмяркоўваць толькі ў працэсе індывідуальных гутарак з настаўнікам”

2.Педагог просіць бацькоў паназіраці за сваім дзіцём: ці з жаданнем вучань ідзе ў школу, ці знайшоў ён у класе новых сяброў, яківучэбны прадмет яму падабаецца больш за іншыя, ці не стамляецца дзіця ў школе. Гэтыя пытанні можна абмеркаваць на адным з наступных сходаў.

3. Настаўнік прапаноўвае бацькам запоўніць анкету і праз тыдзень прынесці яе ў школу:


1. Якія праблемы ў выхаванні вашага дзіцяці вас хвалююць больш за іншыя?


2. Якія формы абмеркавання праблем вы лічыце наўбольш эфектыўнымі?


3. Якія бацькоўскія сходы, паходы, сустрэчы, экскурсіі вы прапаноўваеце правесці ў гэтым годзе?


4. Як часта вы жадаеце сустракацца з бацькамі другіх дзяцей і класным кіраўніком для абмеркавання праблем выхавання вашага дзіцяці?


5. Ці з’яўляецца, на ваш погляд, мэтазгодным наведванне сходаў і мерапрыемстваў класа усёй сям’ёй? Чаму?


6. У якой калектыўнай справе класа можа прыняць удзел ваша сям’я?

4.Рэфлексія.

Ад аднаго да другога ўдзельніка сходу перадаецца запаленая свечка. Той, у чыіх руках яна апынулася, апісвае сваё адчуванне ў пачатку сходу, у працэсе і напрыканцы сустрэчы, выказвае свае пажаданні кл. кіраўніку і бацькоўскаму калектыву. Апошнім выступае настаўнік.

5.Фатаграфаванне калектыву бацькоў на памяць.
